
Бекітемін:                   м/м: С.Калиева
Күні:  26.10.2018ж
Тақырыбы: «Бар байлықтың бастауы сен – Алтын күз!» 
Көрнекіліктер: күзгі көрініс плакаттары, суреттер, жапырақтар, шарлар, көкөніс, жеміс-жидектер түрлері, үнтаспа.
Барысы:
Жүргізуші: Табиғат-күллі тіршілік атаулының құтты қонысы, алтын ұя бесігі, құт берекесі. Осы табиғаттың төрт мезгілінің ерекшелігі мен есте қалатыны қазан айы. Айнала сары түске боялып, сары алтындай жалтырап көздің жауын алары сөзсіз.
    Алтын, алтын  сары  алтын,
 Алтын  күзде  нұр  жатыр.
 Мектептегі  дәстүрлі .
 Мерекеміз  бұл  да  бір.
 Берекесін  сыйлауға ,
 Өлкемізге  күз  келді.
 Күзгі балды тойлауға , 
 Шақырамыз  сіздерді.

Жүргізуші : 
Арайланып таң атты, 
Алтын сәуле таратты, 
Жарқырайды даламыз, 
Жарқырайды қаламыз. 
Қайырлы таң, балалар! 
Қайырлы таң, қонақтар! 
Ойын, күлкі, той-думан, 
Әсем ән мен сәнді би. 
Асығыңдар, алындар, 
Бәрі бізден табылар!  - дей келе, «Бар байлықтың бастауы сен – Алтын күз!» атты мерекелік кешімізді ән шашудан бастаймыз. 

I. Ән «Алтын күз»  орындайтын Мад тобының тәрбиеленушісі Ниғметов  Айболат.
-Балалар, қазір жылдың қай мезгілі? 
- Күзде қандай өзгерістерді байқауға болады? 
- Ауа-райы қандай болады? 
- Бау-бақшада не піседі? 
- Қанеки, мына көкөністер мен жеміс-жидектерді атап шығайық. (Балалар үстел үстіндегі көкөніс және жеміс-жидектерді атап шығады). 
- Қалай ойлайсыңдар, күз мезгілін біз неге «Алтын Күз» деп атаймыз? 
 - Иә, балалар, күзде табиғат ерекше күйге енеді. Жапырақтар сары, қызыл, қоңыр, жасыл, алқаптағы шөптер қызыл-сары түске еңеді. Күн біртіндеп қысқарады, жауын-шашын көбейіп, күн суытады. Құстар жылы жаққа ұшып кетеді. Бау-бақшада жеміс-жидек, көкөністер піседі. Егістікте астық пісіп қамбаларға жиналады екен. Сондықтан күзді «алтын», жомарт деп атаймыз. 

Өнерлі ғой балалар, 
Көңілдері пәк, жайсаң, 
Тақпақ айтып берейік, 
Алтын Күзге біз арнап. 
2.Оқушылардың  күзгі жемістер мен көкөністер  туралы көркем сөздерін қабыл алыңыздар. 
3. би «Буратино» билейтін 1-сынып оқушысы Байболат Сезім
4. «Күнбағыс» биі   билейтін   мад тобы  қыздары
5. Сахналақ қойылым. 
Сахнаның шетінде « Алтын  күз» тақырыбына арнап  шығарма жазып отырған оқушы отырады. Кітап, дәптерлерін ашып, сабақ қарайды.Кітап оқып, әрі , бері  жүріп  үстелге  отырады. Үйге досы Тұрар келеді.

Елдос: -Достым, Тұрар,  мұғалім  үйге  күз  тақырыбында шығарма  жазуға   берген.-Көмектесші.

Тұрар : - Елдос,   оған  қиналатын несі  бар. Күз айы –өте  бір тамаша  мезгіл. Күздің бізге  берер сыйы  да  мол. Өзің  ойланып отырып жаз , содан  кейін  маған  оқып  бересің (Елдос  ойланып  жаза  бастайды.)
Дауыстап оқып,  отырып  жазады.

Елдос: Күз  келді, күн суыта   бастады. Ба-ла-лар  да өз-де-рі-нің ал-тын ұя мек-теп-тер-іне о-рал-ды-ыыыы. –(деп  ұйқыға  кетеді.дауысы  біртіңдеп  бәсеңдейді)
Түс көреді:
 (Елдос  пен Тұрар сахнаға  шығып  аң - таң  болады.Таңданып )

Елдос: -Біз  қайда  келдік.
(Күз  киімін  киген  қыз бала  келеді.)
Жауһазын:
-Мен  күзбін . Өте  еркемін . Сәл  нәрсеге  ренжіп қаламын. Бұртыйып қабағымды  түйе қаламын. Кейде болмашыға   өкпелеп , көз жасымды тия  алмай  төгіп-төгіп   жіберемін. Әйтсе  де  менің  жомарттығым  мен   ақ  көңілдігімді   бәрі де  ұнатады. 
-Менің айларым  Күз - еңбек пен  ерліктің  айы. Отан қоймасы, алтын  астыққа   толады. Диқандар  еңбек  жемісіне  кенелетін    береке  айы ,  берекесін тойлайтын , мереке  айы . Сондықтан да  мені  жұрт « Алтын  күзге»    теңейді.
Менің үш айым бар: - Қыркүйек, қазан; қараша ортаға келіңдерші:
 
Қыркүйек. Диана
 Бірінші қыркүйек,
Білімге бастады.
Мал мен аң жүр билеп,
Құс шарлап аспанды.
Қазан : Ақниет     
Жаңартқан ғаламды,
Жаңбырлы ғажап ай.
Осынау заманда
Орнатқан қазан ай.
Қараша: Сезім    
Мол байлық тергені
Шаттығы қаншалық.
Қарашы, өрледі,
Қараша ән салып
Тұрар:
-Елдос,  күздің  ең  керемет байлығын  көрдің  бе?
Елдос : (таңырқай .) -Ол не, Тұрар?
Тұрар:
 -Ол  деген  егін . Егін  дегенім-дән . Дән  дегенім  нан  емес  пе? Біздің бар  байлығымыз  нанға  толды. Нан –бақытты өмірдің  бастауы, нан ән  мен  жырдың  өзегі . Нан қасиет, нан  -береке , нан-мереке  емес пе !
 Дәндер тақпағын айтады:
Бидай: Сандуғаш
Нан анасы бидаймын,
Елге астық сыйлаймын.
Дәнім толып піскенде,
Қауызыма сыймаймын. 
Арпа:Нұрқанат
Күміс мұртты арпамын,
Ырыс құтты арпамын.
Еңбек етіп баптаған,
Еліме сый тартамын. 
Тары:Әсет
Ақ, қарамын, сарымен:
Мен өнімді Тарымын.
Халқым еңбек сіңірсе,
Қайтарамын қарымын.
Сұлы: Нұрдәулет
Мен Сұлымын, ұланның
Тұлпарына ұнадым.
Баптаған әр диқанға
Басымды иіп тұрамын. 
Күріш:Мансур
Күнді сүйген Күрішпін:
Күллі жұртқа ырыспын.
Алсын деп ел мол өнім,
Ала жаздай су іштім. 
   Ақерке
Бүгін мейрам,бүгін той
Қуаныш күн біліп қой
Күзгі бақтай сыңғырлап
Алақанды соғып қой

Сахнада  әр  түрлі  жануарлар  киімімен  киінген  аңдар  алма,  алмұрт, жемістерді  себетке  жинап  жүргенін көрген  Елдос -Оу  кірпі , сен  не  істеп  жүрсің?
Кірпі:Дәулет:  Сен  айналаңа қарашы, жемістер, көкөністер  пісіп , жерге   түсіп жатыр, соны   жинап , қысқа  дайындалып  жатырмыз.
Елдос: - Араларыңда аю жоқ қой?
Дәулет: Кірпі: - Аюлар қысқы ұйқыға дайындалып жатыр. Мен қазір күзгі  жемістерді жинап жүрмін. Мен де ұйқыға кетем.
 Күн суытты, бізге азық жинап үлгеру керек. Сау болыңдар!

Бақшада жүрген бағбанға келеді.
Нұрсәт: Бағбан:(Тырма мен жер жыртып жүреді)
Мұқалмаған жігері,
Атай әлі күшінде.
Қашан көрсең жүреді,
Бау-бақшаның ішінде.
Қолы неткен епті еді,
Бәрін өзі істейді.
Ертелі кеш кетпені,
Иығынан кетпейді..(Кетеді)
Бағбан:(Күнбағысқа келеді) 
Күнбағыс-ау,Күнбағыс,
Күнді сүйген сен нағыз.
Күн ауғанда сен ауып,
Төбеңнен күн өтпей ме?
Таңдайың кеуіп кетпей ме?
(Жуа,Сәбіз,Картоп ұйықтап жатады)
 Күнбағыс кенет басын жерден жұлып алады.
Еркеназ.  Күнбағыс:
-Күнді,күнді қараңдар!
Шуағын шашып,нұр төгіп тұр.
Қәне,тұрыңдар.Күнді көріңдер.
(Әрқайсысын жұлқылап оятады)  
 Бектас: Жуа:  Не болды?

Ботагөз: Сәбіз:  Бұл не айқай?

Бақдәулет: Картоп:Ұйқымды бұздың ғой.(Есінейді)

Еркеназ: Күнбағыс:  Әй,сендер-ақ мүлги бересіңдер. Мен сияқты күнді көрмейсіңдер ме? Сендер ешкімге керек емессіңдер.

Бектас: Жуа: Бізде  адамдарға  пайдалымыз. Менде  С,В дәрумені  көп. Жөтелге, тұмауға, күйген  жерге, басқада  ауруларға  еммін.

Бақдәулет: Картоп:  Әй,әй!  Жуажан, қалай  ұялмайсың! Сен адамдарды жылатасың ғой. Адамға пайдалы деп мені айт. Менде глюхоза, крахмал, сахароза  деген  заттар  бар.

Ботагөз : Сәбіз:(Бетін шымшып):Ұят-ай!
Картоп  дегенің  мақтаншақ  екен  ғой. Мақтансам  мен  мақтанайын. Адамдар мені  дәрі-дәрмек  үшін  өсіреді. Содан  соң  тамақ  ретінде  өсіреді. Мені қан азайғанда,  демікпе болғанда , асқазан  ауырғанда  және  де  қатерлі  ісіктерге де пайдаланады. Мен пайдалымын!
Күнбағыс: Уа,Адам!  Біз  таң  атпай  дауласып  жатырмыз. Қайсымыз  адамға  пайдалымыз. Айтып  беріңізші!
Тұрар :  Бізге  бәрің де керексіңдер. Бәрің  де пайдалысыңдар. Күнбағыстан алған  майға  жуаны, картопты, сәбізді  қуырып  тамақ  пісіремін.  Сендер жақсы өссін деп кетпенімізді қолымыздан тастамаймыз. Енді дауды қойыңдар. Дәрілік қасиет бәріңде де бар. Күннің нұрын, ауаның тазасын жұтып өсе беріңдер! (Кетеді)

Тұрар: Елдос, сен  не,   ұйықтап  қалғансың  ба? Сенің  шығарма  жазғаның  қайда?
 
-Елдос:  -  мен  күздің  кереметін  енді  түсіндім.
-Күзді  береке дейміз. Өйткені   күзде  барлық  жеміс  -жидектер ,егін пісіп ,  мал  семіреді.
Күзді  байлық  дейміз. Өйткені   піскен  егін ,  жеміс-жидектер  дүкендерге   толады.  Молшылық  болады.
-Күзді  мереке  дейміз. Адамдар  өз  еңбегінің   жемісін  көріп  қуанады ,  мерекелейді.
-Енді  мен  шығармадан  «5» алатын  болдым.

5. Жапырақтар биі . билейтін 4-сынып қыздары.

6. ән «Жаңбыр жауды»  орындайтын 1-сынып  қыздары

Күзгі мерекелік  сән үлгісінен көрініс

Қорытынды 
- Сонымен бүгінгі «Бар байлықтың бастауы сен – Алтын күз! » атты ертеңгілігіміз аяқталды. Ең алдымен баршамызға зор денсаулық, қажымас қайрат, оқуымызда оқушыларымыз  үлкен жетістіктерге жете берсің деп тілеймін. 

